ՏԵՂԵԿԱՆՔ

«Հայաuտանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրությունն ստանալու ամսաթիվը, գրության համարը
	Առարկության, առաջարկության  բովանդակությունը
	Եզրակացություն


	Կատարված

փոփոխություն

ները

	ՀՀ արտակարգ իրավիճակների նախարարություն

20.05.2014թ.

թիվ  1/01.4/4114-14
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:
	

	ՀՀ ոստիկանություն
21.05.2014թ. թիվ13/896
	«Հայաստանի Հանրապետության կառավարության 2011 թվականի մայիսի 5-ի N  665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում եմ, որ «Պետական կենսաթոշակների մասին» ՀՀ օրենքի 18-րդ հոդվածի 1-ին կետի 2-րդ և 3-րդ ենթակետերով երկարամյա ծառայության զինվորական կենսաթոշակ նշանակելու  համար պարտադիր պայման է սահմանված ինչպես զինվորական, այնպես էլ աշխատանքային ստաժի առկայությունը:
Այդ իսկ պատճառով առաջարկվում է նախագծի 1-ին կետի բ ենթակետում  «զինվորական ծառայության» բառերից հետո ավելացնել «և աշխատանքային» բառերը:
	Առաջարկությունը չի ընդունվել, քանի որ «Պետական կենսաթոշակների մասին» ՀՀ օրենքի 19-րդ հոդվածով սահմանված է երկարամյա ծառայության զինվորական կենսաթոշակը հաշվարկելու բանաձևը, որում աշխատանքային ստաժը հաշվի առնված չէ:
	

	ՀՀ պաշտպանության նախարարություն 22.05.2014թ. թիվ  
ՊՆ/510-864
	«Հայաստանի Հանրապետության կառավարության 2011 թվականի մայիսի 5-ի N665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ունենք հետևյալ առաջարկությունները.
	
	

	
	1. նոր լրացվող 36.2-րդ կետում «կենսաթոշակի» բառից առաջ լրացնել «զինծառայողի անձնական գործակիցը և» բառերը,
	Առաջարկությունը չի ընդունվել, քանի որ «Պետական կենսաթոշակների մասին» ՀՀ օրենքի 19-րդ հոդվածով սահմանված է զինվորական կենսաթոշակը հաշվարկելու բանաձևը, որում հաշվի է առնված նաև զինծառայողի անձնական գործակիցը:
	

	
	2. նկատի ունենալով, որ «Պետական կենսաթոշակների մասին» ՀՀ օրենքի 23-րդ հոդվածի 4-րդ մասի համաձայն՝ ՀՀ պաշտպանության մարտական գործողությունների մասնակցի (եթե նրա համար վարձատրության չափ սահմանված չի եղել) ընտանիքի անդամի կերակրողին կորցնելու դեպքում զինվորական կենսաթոշակի չափը հաշվարկելիս հիմք է ընդունվում պայմանագրային ծառայության շարքային կազմի «ավագ սերժանտ» զինվորական կոչում և 20 տարվա զինվորական ծառայության ստաժ ունեցող զինծառայողի անձնական գործակիցը, իսկ այդ գործակիցները թվով հինգն են, նպատակահարմար է օրենքի հստակ կիրակումն ապահովելու նպատակով որոշման նախագծում ամրագրել դրույթ, համաձայն որի՝ նշված անձանց համար հիմք են ընդունվում «ավագ սերժանտ» զինվորական կոչում և 20 տարվա զինվորական ծառայության ստաժ ունեցող զինծառայողի առավելագույն անձնական գործակիցը:
	Առաջարկությունն ընդունվել է:
	Նախագիծը լրացվել է նոր՝ 36.3-րդ կետով:

	ՀՀ ազգային անվտանգության ծառայություն
26.05.2014թ. թիվ 11/447
	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ  և  առաջարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն 
29.05.2014թ. թիվ 4/4.3-1/7994-14   
	«Հայաստանի Հանրապետության կառավարության 2011 թվականի մայիսի 5‑ի N 665-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում է, որ իր իրավասությունների շրջանակում դիտողություններ և առաջարկություններ չունի: 
	Ընդունվել է ի գիտություն:
	

	ՀՀ արդարադատության նախարարություն 18.06.2014թ. թիվ

02/4145-14

	1. Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:


6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝  

1/ նախագծի 1-ին կետի 2-րդ ենթակետի ,,դ,, պարբերությունում ՙՙ41-րդ 3-րդ ենթակետը՚՚ բառերն անհրաժեշտ է փոխարինել ՙՙ41-րդ կետի 3-րդ ենթակետը՚՚ բառերով:

2/ Նախագծի 1-ին կետի 2-րդ ենթակետի «է» պարբերությունում ՙՙավելացնել՚՚ բառն անհրաժեշտ է փոխարինել ՙՙլրացնել՚՚ բառով` նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:
	Առաջարկություններն ընդունվել են:
	Նախագծում կատարվել են համապատասխան փոփոխություններ:

	
	8. Նախագիծն անհրաժեշտ է համապատասխանեցնել սույն եզրակացության 7-րդ  կետին:
	Առաջարկությունն ընդունվել է:
	Համապատասխան փոփոխությունները կատարվել են:


ՆԱԽԱՐԱՐ

